
Uunga 

Inatsisartunut ilaasortaq 

Kristian Jeremiassen 

Maani 

  

  

  

Besvarelse § 37 Fødested (DOK1037918),grl 

Qasigiannguani naartusut pillugit Inatsisartunut ilaasortap Kristian Jeremiasse-

nip, Siumut, § 37 atorlugu apeqqutaanut allakkatigut akissuteqaat. 

 

Inatsisartunut ilaasortap apeqqutaanut qujavunga. 

 

Apequuteqaat ima oqaasertaqarpoq: 
 

1. Qasigiannguani naartusut Ilulissanut erniartortittalernissaat sulissutiginia-
rneqarpa? 

 
Qasigiannguani naartusut Aasianni nunap immikkoortuani napparsimavimmut erniartortarnis-

saat nakorsamit innersuussutigineqartarpoq. Nakorsat taamatut innersuussutteqartarnerminni 

ilaatigut pissutigisarpaat juumuut nakorsallu naartusup naartunerup nalaani Aasianni nakkuti-

galugulu malinnaavigisinnaagamikkit. Taama iliornikkut naartusoq pillugu Aasianni nunap 

immikkoortuani erninermilu pingaaruteqartumik ilisimasanik ineriartortitsisoqarsinnaammat.  

 

Naartusut naartunerup nalaani imaluunniit siusinnerusukkut naartunermut atatillugu imaluun-

niit erninerup nalaani nappaammik ajornartorsiuteqarsimappata Dronning Ingridip Nap-

parsimavissuanut erniartornissaannik siunnersorneqartarput. Tamanna neqeroorutaavoq 

nunap immikkoortuaniit aggerfigisamiit aallarnissamik kinguneqartartoq, tamannali naar-

tusunit pitsaasutut tiguneqakkajuttarpoq. 

 

Naartusut ilaat ilaquttaminnut ikinngutiminnullu sapinngisamik qanittumi ernisarnissaat 

pingaaruteqartorujussuuvoq. Taama pisoqartarnera nunap immikkoortuani Disko-mi nunallu 

immikkoortuani Avannaani pingaartumik ilisimaneqarpoq, illua-tungaani Qasigiannguit Aa-

siaat imaluunniit Ilulissat ungaseqatigiiginnarlutik. 

 

Aasianni erninerminngarnit Ilulissani erninerup kingunerisinnaasaa: 

 Naartusup naartunermini atugaasa allanngorannginnissaa 

 Ilulissani napparsimasunut angerlarsimaffimmi inissanik ajornartorsiuteqalersinnaa-

nera, ilaquttani najugaqarallarnermik kinguneqarsinnaavoq. 

 

Qulaani kingunerisinnaasat taaneqartut naartusumit akuerineqarsinnaappata naartusoq Qa-

sigiannguaneersoq nakorsamit innersuunneqanngikkaluarluni Ilulissani erninissani toq-

qarpagu  peqqinnissaqarfimmit akerlerineqarnavianngilaq.  

 

Inussiarnersumik inuulluaqqusillunga 

